ხელშეკრულება #2017/01
ურთიერთთანამშრომლობის შესახებ

ქ. თბილისი                                                                                                                    05 იანვარი, 2017 წ.

ერთი მხრივ სსიპ - მონაცემთა გაცვლის სააგენტო (შემდგომში – შემსყიდველი), წარმოდგენილი სააგენტოს თავმჯდომარის  ირაკლი გვენეტაძის  სახით და მეორე მხრივ სსიპ სოციალური მომსახურების სააგენტო (შემდგომში – მიმწოდებელი), წარმოდგენილი დირექტორის მოადგილის თენგის აბაზაძის სახით, შემდგომში ერთობლივად წოდებულნი როგორც – მხარეები, 
საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის №190/ნ ბრძანებით დამტკიცებული „საჯარო სამართლის იურიდიული პირის – სოციალური მომსახურების სააგენტოს დებულების“ მე-2 მუხლის მე-2 პუნქტის „ლ1“ ქვეპუნქტით განსაზღვრული უფლებამოსილების ფარგლებში, „პერსონალურ მონაცემთა დაცვის შესახებ“ საქართველოს კანონის მე-5 მუხლის „ა“ ქვეპუნქტის,  „საჯარო სამართლის იურიდიული პირის - მონაცემთა გაცვლის სააგენტოს შექმნის შესახებ“ საქართველოს კანონის მე-6 მუხლის „დ“ ქვეპუნქტის და საქართველოს იუსტიციის მინისტრის 2009 წლის 22 დეკემბრის №228 ბრძანებით დამტკიცებული „საქართველოს იუსტიციის სამინისტროს მმართველობის სფეროში მოქმედი საჯარო სამართლის იურიდიული პირის – მონაცემთა გაცვლის სააგენტოს დებულების მე-3 მუხლის ,,გ“ ქვეპუნქტის საფუძველზე,
დებენ წინამდებარე ხელშეკრულებას და თანხმდებიან შემდეგზე:  

მუხლი 1. ხელშეკრულების საგანი

1.1 ხელშეკრულების საგანია ადმინისტრაციული მომსახურება (CPV 75120000), რომელიც გულისხმობს სსიპ „მონაცემთა გაცვლის სააგენტოს“ ვებ-გვერდზე www.my.gov.ge-ზე მომხმარებლის დარეგისტრირებისა და რეგისტრაციის გაუქმების უფლებამოსილების განხორციელებას N1 დანართით გათვალისწინებული   მოქმედებების შესრულებით.

1.2 მიმწოდებელი, მისთვის დელეგირებულ უფლებამოსილებას ახორციელებს საქართველოს  კანონმდებლობით და ამ ხელშეკრულებით დადგენილი წესით. 

მუხლი 2. მომსახურების გაწევის ვადები

წინამდებარე ხელშეკრულებით გათვალისწინებული მომსახურება ხორციელდება 2017 წლის 05 იანვრიდან 2017 წლის 31 დეკემბრის ჩათვლით.

მუხლი 3. მომსახურების მიღება–ჩაბარების წესი
3.1 მომსახურების მიღება–ჩაბარება ხდება ეტაპობრივად
, ყოველი მომდევნო თვის 10 რიცხვამდე მიღება–ჩაბარების აქტის ხელმოწერით.
3.2 მიღება–ჩაბარების აქტზე ხელმომწერ პირებს წარმოადგენენ: მიმწოდებლის მხრიდან აღმასრულებელი დირექტორის მოადგილე ( ოპერაციების დირექტორი), შემსყიდველის მხრიდან სააგენტოს თავმჯდომარე ან/და სააგენტოს თავმჯდომარის მოვალეობის შემსრულებელი.
მუხლი 4. მხარეთა  ვალდებულებები

4.1 მხარეები ხელშეკრულებით ნაკისრ ვალდებულებას ასრულებენ კეთილსინდისიერების, მხარეთა ურთიერთთანამშრომლობისა და გულისხმიერების პრინციპებზე დაყრდნობით. მხარეები ვალდებულნი არიან მჭიდროდ ითანამშრომლონ ერთმანეთთან (კონსულტაციის გაწევით, ურთიერთდახმარებით და სხვ.) ხელშეკრულებით ნაკისრი ვალდებულებების შესრულებისა და მომსახურების გაუმჯობესების მიზნით.
4.2 შემსყიდველი ვალდებულია:

4.2.1 მიმწოდებლისთვის შემსყიდველის მონაცემთა ელექტრონული ბაზის ან/და შემსყიდველის მიერ გამოყენებული სპეციალური კომპიუტერული პროგრამების ხელმისაწვდომობა და მათი გამოყენებისთვის საჭირო სხვა პირობების შექმნა უზრუნველყოს ხელშეკრულებისა და მხარეთა შეთანხმების შესაბამისად.

4.2.2 მომსახურების განსახორციელებლად აუცილებელ ფარგლებში შემსყიდველის მონაცემთა ელექტრონულ ბაზასა ან/და შემსყიდველის მიერ გამოყენებულ სპეციალურ კომპიუტერულ პროგრამებთან მიმწოდებლის თანამშრომლის დაშვების მიზნით  მომხმარებლის სახელისა და შესაბამისი პაროლის გაწერის უფლებამოსილება გადასცეს იუსტიციის  სახლს.   
4.2.3 უზრუნველყოს მომსახურების განსახორციელებლად აუცილებელი სერვერული და ქსელური ინფრასტრუქტურის, ინფორმაციულ-ტექნოლოგიური (IT) კომუნიკაციების გამართული ფუნქციონირება. 

4.2.4 საკუთარი ინფრასტრუქტურის (მათ შორის პროგრამული ინფრასტრუქტურის) წვდომაზე წინასწარ ცნობილი შეფერხების თაობაზე, რომელმაც შესაძლოა გავლენა იქონიოს მომსახურების განხორციელებაზე, აცნობოს მიმწოდებელს შეფერხებამდე არაუგვიანეს 2 სამუშაო დღით ადრე, ხოლო გაუთვალისწინებელი შეფერხების შემთხვევაში - დაუყოვნებლივ.
4.2.5 საკუთარი ინფრასტრუქტურის (მათ შორის პროგრამული ინფრასტრუქტურის) ცვლილების  და ელექტრონულ პორტალზე ახალი სერვისის დამატების  თაობაზე, რომელმაც შესაძლოა გავლენა იქონიოს მომსახურების განხორციელებაზე, აცნობოს მიმწოდებელს ცვლილებამდე არაუგვიანეს 5 სამუშაო დღით ადრე, ცვლილების შესაბამისად უზრუნველყოს  ცვლილების ამსახველი საინფორმაციო მასალისა და ინსტრუქციის  მიწოდება. 
4.2.6 აცნობოს მიმწოდებელს კანონმდებლობაში განსახორციელებელი ცვლილების შესახებ შესაბამისი ნორმატიული აქტის გამოცემის უფლებამოსილების მქონე ორგანოსთვის ნორმატიული აქტის პროექტის გადაგზავნამდე, თუ ცვლილება გავლენას ახდენს დანართით გათვალისწინებული მოქმედებების განხორციელებაზე.

4.2.7 განსაზღვროს მიმწოდებლისგან მატერიალური დოკუმენტების მიღებაზე პასუხისმგებელი  პირი.
  4.3 მიმწოდებელი ვალდებულია:

4.3.1 მომსახურება განახორციელოს  ჯეროვნად და  კეთილსინდისიერად.

4.3.2 დანართით გათვალისწინებული მოქმედებების განხორციელებისას დაიცვას საქართველოს კანონმდებლობით, შემსყიდველის სამართლებრივი აქტებითა და ხელშეკრულებით დადგენილი წესები;

4.3.3 უზრუნველყოს მომსახურების განხორციელებისთვის აუცილებელი ტექნიკისა და კომუნიკაციების (მათ შორის ინტერნეტკავშირის) გამართული ფუნქციონირება.

4.3.4 საკუთარ ინფრასტრუქტურასთან (მათ შორის პროგრამულ ინფრასტრუქტურასთან) დაკავშირებული წინასწარ ცნობილი შეფერხების თაობაზე, რომელმაც შესაძლოა გავლენა იქონიოს მომსახურების განხორციელებაზე, აცნობოს შემსყიდველს შეფერხებამდე არაუგვიანეს 2 სამუშაო დღით ადრე, ხოლო გაუთვალისწინებელი შეფერხების შემთხვევაში - დაუყოვნებლივ.

4.3.5  შემსყიდველს შეუთანხმოს მომხმარებლის მომსახურებასთან დაკავშირებული  ნებისმიერი ცვლილება, რომელიც დაკავშირებულია მომსახურების განხორციელებასთან.

4.3.6 განსაზღვროს შემსყიდველისთვის მატერიალური დოკუმენტების გადაცემაზე პასუხისმგებელი  პირი.
4.4 მხარეები კისრულობენ ვალდებულებას:

4.4.1 საკუთარ ინფრასტრუქტურასთან (მათ შორის პროგრამულ ინფრასტრუქტურასთან) დაკავშირებული ნებისმიერი სამუშაო ჩაატაროს იმგვარად, რომ ამით არ შეფერხდეს მეორე მხარის სამუშაო პროცესის მიმდინარეობა, გარდა იმ შემთხვევისა, როცა ჩასატარებელი სამუშაოს სპეციფიკიდან ან/და გადაუდებელი საჭიროებიდან გამომდინარე, შეუძლებელია აღნიშნული მოთხოვნის შესრულება. 

4.4.2 მიმწოდებლის მხრიდან მატერიალური დოკუმენტების 
გადაცემა და შემსყიდველის მხრიდან აღნიშნული დოკუმენტების მიღება შემსყიდველის მოთხოვნის საფუძველზე განახორციელონ  ხელშეკრულების დადებიდან ყოველ კვარტალურად, არაუგვიანეს მომდევნო კვარტლის პირველი თვის 10 რიცხვისა.  
4.4.3 მოახდინონ დაუყოვნებლივი რეაგირება ერთმანეთის შეკითხვებზე (მათ შორის სატელეფონო ან/და სხვა ელექტრონული რესურსების მეშვეობით გაგზავნილ შეკითხვებზე).



       მუხლი 5. მხარეთა პასუხისმგებლობა და დავის გადაწყვეტის წესი
5.1.მხარეთა შორის სადავო საკითხები წყდება მოლაპარაკების გზით, შეთანხმების მიუღწევლობის შემთხვევაში, დავას განიხილავს სასამართლო, საქართველოს კანონმდებლობით დადგენილი წესით;

5.2. ამ ხელშეკრულებით ნაკისრი ვალდებულებების შეუსრულებლობისთვის მხარეები პასუხს აგებენ საქართველოს კანონმდებლობის შესაბამისად;

5.3. ამ ხელშეკრულებით გაუთვალისწინებელი საკითხები რეგულირდება საქართველოს კანონმდებლობით.

მუხლი 6. კომუნიკაციის პირობები

5.1 ხელშეკრულების ფარგლებში მხარეთა შორის ინფორმაციის გაცვლა ხდება წერილობითი შეტყობინებების ან/და ხელშეკრულების 6.2 პუნქტით განსაზღვრული ერთ-ერთი ელექტრონული ფოსტის საშუალებით.

6.2  შემსყიდველის ელექტრონული ფოსტის მისამართია: info@my.gov.ge, ხოლო მიმწოდებლის ელექტრონული ფოსტის მისამართია: info@ssa.gov.ge.
6.3 შეტყობინება მეორე მხარის მიერ მიღებულად ითვლება წერილობითი შეტყობინების იურიდიულ მისამართზე ჩაბარების, ხოლო შეტყობინების ელექტრონულ ფოსტაზე გაგზავნის შემთხვევაში - ელექტრონული დოკუმენტის ადრესატის საინფორმაციო სისტემაში შესვლის და ადრესატის მიერ ხელმისაწვდომობის მომენტიდან.


მუხლი 7. ფორსმაჟორი
7.1.  მხარეები არ არიან პასუხისმგებელნი თავიანთი ვალდებულებების სრულ ან ნაწილობრივ შეუსრულებლობაზე, თუ ეს შეუსრულებლობა გამოწვეულია ფორსმაჟორული, მათ შორის, ისეთი გარემოებებით, როგორიცაა წყალდიდობა, ხანძარი, მიწისძვრა და სხვა სტიქიური მოვლენები, აგრეთვე, საომარი მოქმედებები, თუ ისინი უშუალო ზემოქმედებას ახდენენ ხელშეკრულების შესრულებაზე. ხელშეკრულების შესრულების ვადა გადაიწევს შესაბამისი დროით, ფორსმაჟორული გარემოებების დასრულებამდე.

          7. 2.  მხარე, რომელსაც შეექმნა ფორსმაჟორული გარემოება, 3 (სამი) სამუშაო დღის ვადაში, აცნობებს ხელშეკრულების სხვა მონაწილეებს ვალდებულების შეუსრულებლობის მიზეზებს და მათი შესრულების მოსალოდნელ თარიღს, რის შემდეგაც, ნაკისრი ვალდებულებების შესრულება შეიძლება გადაიდოს ფორსმაჟორის გაგრძელების ვადით ან ხელშეკრულების შეწყდეს მხარეთა შეთანხმებით.











მუხლი 8.. ხელშეკრულების ძალაში შესვლა და მოქმედების ვადა

9.1   ხელშეკრულება ძალაშია 2016 წლის 05 იანვრიდან და მოქმედებს 2017 წლის 31 იანვრის ჩათვლით.
9.2  წინამდებარე ხელშეკრულება შედგენილია 4 (ოთხი) თანაბარი იურიდიული ძალის მქონე ეგზემპლარად (ორ-ორი  - თითოეული მხარისთვის).
მუხლი 8. ხელშეკრულების მოქმედების ვადა და ცვლილებები ხელშეკრულებაში
        8.1. ხელშეკრულება ძალაშია 2017 წლის 05 იანვრიდან და მოქმედებს 2018 წლის 31 იანვრის ჩათვლით.

8.2. თუ ამ მუხლის 8.1. პუნქტით განსაზღვრულ ვადაში მხარეები წერილობით არ გამოთქვამენ ხელშეკრულების შეწყვეტის სურვილს, ეს ხელშეკრულება გაგრძელებულად ითვლება 1 წლის ვადით. ამ პუნქტით გათვალისწინებული პროცედურა მოქმედებს ყოველი მომდევნო 1 (ერთი) წლიანი მოქმედების ვადის ამოწურვისას.

8.3. წინამდებარე ხელშეკრულება შესაძლებელია შეწყდეს ურთიერთშეთანხმებით. შეწყვეტა შესაძლებელია ასევე, ხელშეკრულების ერთ-ერთი მხარის ინიციატივით, უპირობოდ, ნებისმიერ დროს, ხელშეკრულების დანარჩენ მხარეთათვის, შეწყვეტამდე 15 (თხუთმეტი) კალენდარული დღით ადრე, წერილობითი შეტყობინების გაგზავნის გზით. აღნიშნული ვადის გასვლისთანავე ხელშეკრულება ითვლება შეწყვეტილად.
8.4. წინამდებარე ხელშეკრულებაში ცვლილებების და დამატებების შეტანა დასაშვებია მხარეთა ერთობლივი წერილობითი შეთანხმებით; ხელშეკრულების მხარეები უფლებამოსილნი არიან მოითხოვონ ხელშეკრულების მისადაგება შეცვლილი გარემოებებისადმი.

10. მხარეთა რეკვიზიტები

	სსიპ „სოციალური მომსახურების სააგენტო“
	სსიპ „მონაცემთა გაცვლის სააგენტო“

	მის: 

ს/კ 

მიმღები: სახელმწიფო ხაზინა
მიმღების დასახელება:  ხაზინის ერთიანი ანგარიში

ბანკის კოდი: TRESGE22

მიმღების ანგარიში/სახაზინო კოდი: 

----------------------------------------
სოციალური მომსახურების სააგენტოს 
დირექტორის მოადგილე
თენგიზ აბაზაძე

	მისამართი: ქ. თბილისი,

წმ.ნიკოლოზის/ნ.ჩხეიძის ქ. №2
ს/კ – 204577699
ბ/კ TRESGE22

ა/ა GE24NB0330100200165022

ბანკის დასახელება:  სახელმწიფო ხაზინა

-------------------------------------------
სააგენტოს თავმჯდომარე
ირაკლი გვენეტაძე


N1 დანართი

წინამდებარე ხელშეკრულებით გათვალისწინებული შემსყიდველის უფლებამოსილებებთან (მომსახურებებთან) დაკავშირებით მიმწოდებლის მიერ  განსახორციელებელი მოქმედებები:

1. მომხმარებლის  ელექტრონულ  პორტალზე დასარეგისტრირებლად  შემდეგი მოქმედებების შესრულება: 
ა) მომხმარებლის იდენტიფიცირება;

ბ)მომხმარებლისათვის სარეგისტრაციო მოქმედებების შესრულება, სპეციალურ კომპიუტერულ პროგრამაში განცხადების ფორმის შევსება; 
გ) მომსახურების  მიღების შესახებ შეთანხმების  ამობეჭდვა, ხელმოწერების დაფიქსირება და  მომხმარებლის  პირადი მონაცემების შემცველი ეგზემპლარის  მომხმარებლისთვის  გადაცემა;
დ)  შემსყიდველისათვის  მატერიალური სახით გადასაცემი შეთანხმების ეგზემპლარის უფლებამოსილი პირისთვის  გადაცემა.   
2. მომხმარებლის მიერ პორტალზე არსებული რეგისტრაციის გაუქმების მოთხოვნის შემთხვევაში: 

ა) განმცხადებლის იდენტიფიცირება;
ბ) მისთვის რეგისტრაციის გაუქმებისათვის საჭირო მოქმედებების შესრულება, სპეციალურ კომპიუტერულ პროგრამაში განცხადების ფორმის შევსება;

გ) მომსახურების მიღების შეწყვეტის შესახებ შეთანხმების ამობეჭდვა, ხელმოწერების დაფიქსირება და  მომხმარებლის  პირადი მონაცემების შემცველი ეგზემპლარის  მომხმარებლისთვის  გადაცემა;

დ) შემსყიდველისათვის  მატერიალური სახით გადასაცემი შეთანხმების ეგზემპლარის უფლებამოსილი პირისთვის  გადაცემა.   
� დაბლა ვადები  ხომ არის მითითებული


�რას გულისხმობს ?


�?


� ალბათ ეს ვადა იგულისხმება





       თენგიზ აბაზაძე                                                                                  ირაკლი გვენეტაძე

-------------------------------                                                                  ---------------------------------

